
«_____»  «___________» 2011 թվականի N ____-Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ  ԴԵԿՏԵՄԲԵՐԻ 18-Ի N 1578-Ն ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հայաստանի Հանրապետության կառավարությունը ո ր ո շ ու մ է.
1. Հայաստանի Հանրապետության կառավարության 2008 թվականի դեկտեմբերի 18-ի <<Բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրելու նպատակով միջգերատեսչական մրցութային հանձնաժողով ստեղծելու և միջգերատեսչական մրցութային հանձնաժողովի աշխատակարգը հաստատելու մասին>> N 1578-Ն որոշման մեջ կատարել հետևյալ լրացումը`


որոշման N 1 հավելվածում <<Հայաստանի Հանրապետության բնապահպանության նախարար (հանձնաժողովի նախագահ)>> բառերից հետո  լրացնել <<Հայաստանի Հանրապետության վարչապետի խորհրդական>> բառերը:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ բնապահպանության նախարար Արամ Հարությունյան
ՏԵՂԵԿԱՆՔ - ՀԻՄՆԱՎՈՐՈՒՄ
<<Հայաստանի Հանրապետության կառավարության 2008 թվականի դեկտեմբերի 18-ի N 1578-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի վերաբերյալ
1.Իրավական ակտի անհրաժեշտությունը (նպատակը) 

Ներկայացված նախագիծը մշակվել է հիմք ընդունելով, <<Հայաստանի Հանրապետության իրավական ակտերի մասին>> Հայաստանի Հանրապետության օրենքի 70–րդ հոդվածի երրորդ և հինգերորդ մասերի պահանջը և 20.04.2011թ. ՀՀ փոխվարչապետի մոտ  կայացած խորհրդակցության <<Սևան ազգային պարկ>> ՊՈԱԿ-ի խորհրդի նիստի N18-18 արձանագրության 3.3 ենթակետի հանձնարարականը: 

Սույն որոշման ընդունումը նպատակ ունի բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրելու նպատակով ստեղծված միջգերատեսչական մրցութային հանձնաժողովի աշխատանքները դարձնել ավելի արդյունավետ, մասնավորապես հանձնաժողովում քննարկվող հարցերի իրավական կողմի ուսումնասիրությունները բարելավվելու միջոցով` ներգրավելով Հայաստանի Հանրապետության վարչապետի խորհրդական Գևորգ Մալխասյանին: 
1.1 Ներկա վիճակը և առկա խնդիրները


Բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրելու նպատակով ստեղծված միջգերատեսչական մրցութային հանձնաժողովում քննարկվող հարցերը կարիք ունեն բարելավվելու իրավական տեսանկյունից:
1.2 Առկա խնդիրների առաջարկվող լուծումները


Բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրելու նպատակով ստեղծված միջգերատեսչական մրցութային հանձնաժողովի աշխատանքները կբարելավվեն համապատասխան լրացում կատարելու միջոցով: 
2. Կարգավորման առարկան


Բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրելու նպատակով ստեղծված միջգերատեսչական մրցութային հանձնաժողովի կազմի բարելավումը: 
3. Որոշման կիրառման դեպքում ակնկալվող արդյունքները

Բնության հատուկ պահպանվող տարածքների հողամասերը վարձակալության և (կամ) կառուցապատման իրավունքով տրամադրելու նպատակով ստեղծված միջգերատեսչական մրցութային հանձնաժողովի աշխատանքները կբարելավվի հանձնաժողովի կազմը: 
ՀՀ բնապահպանության նախարար Արամ Հարությունյան
ՏԵՂԵԿԱՆՔ
<<Հայաստանի Հանրապետության կառավարության 2008 թվականի դեկտեմբերի 18-ի N 1578-Ն որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացման կամ նվազեցման մասին
Սույն որոշման նախագծի ընդունման հետ կապված պետական բյուջեում ծախսերի կամ եկամուտների էական փոփոխություններ չեն սպասվում:
ՏԵՂԵԿԱՆՔ
<<Հայաստանի Հանրապետության կառավարության 2008 թվականի դեկտեմբերի 18-ի N 1578-Ն որոշման մեջ լրացում կատարելու մասին>> Հայաստանի Հանրապետության որոշման նախագծի ընդունման կապակցությամբ այլ իրավական ակտերում փոփոխություն կատարելու անհրաժեշտության վերաբերյալ
Սույն որոշման նախագծի ընդունումն այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնի:
ՀՀ բնապահպանության նախարար Արամ Հարությունյան
